
0 Yaegaau a le Iunaite Setete latou te puipuia aga o le soifuaga o loo tatou iai. 0 loo tula'i i o latou la'ei 
faavaegaau ma la latou filifiliga sa'oloto alii ma tama'ita'i, e siitia le loto ma manatu faatemokarasi. 
Ua faailogaina le Aso o Fitfita e tatou te faaeaea ai i alii ma tarna'ita'i o le tuana'i ma aso nei ua tuuina 
atu faaositaulaga le soifua ina ia faatumau aga ma talitonuga e uiga i le soifuaga o o tatou tagata. 0 se 
aso o le lagona ootia ma le toe faamausaliina o manatu ua mafua ai la latou tautua matavela. 

Ua faitau senituri o puipui malu e ala i le ea, le eleele ma le sami lo tatou tulaga pule sa'oloto. E le mapu 

lo tatou faaeaea o Fitafita o le Ea, Fitafita e Puipuia Gataifale, Malini, Aliivaa, ma Fitafita o le Eleele. O 

le aso nei ma aso uma matou te laulaututu ai ma faaaloalo ia te outou ta'ito'atasi. E faatumulia i matou 

uma i le mitamita i la outou tautua i lo tatou malo i aso ua mavae ma aso nei; e leai se mea e gata ai lo 

matou 'ai'aiuli ia te outou. 

0 outou o alii ma tama'ita'i e tapa i ai lo tatou malo i taimi o faalavelave. Po o le a le vaega o e iai, ma 

lou tulaga, e te le o tula'i mo na'o se vaega o e iai; e fai oe ma sui o lo tatou Teritori. 0 alii ma tama'ita'i 

totoa ta'ito'atasi o loo la'ei i le togiga a vaegaau o loo ia faaleleina le 'aano o la tatou tautua. A fua 

faatatau i le faitau aofa'i o o tatou tagata, e nwnera silia o tatou alo ma fanau i setete uma ma teritori e 

laei ma le mitamita i togiga a Yaegaau a le Iunaite Setete. 

Ua ia te a'u le fiafiaga sili ou te faaeaea ai i atalii ma afafine o lo tatou Teritori ua tuuina atu o latou 

soifua e tautua ai lo tatou Malo Tele. Ua faatupuina le fia tautua e tama ma augatupulaga o Amerika 

Samoa sa mua i malae ma ua avea ai lenei tautua ma vaega mautu o lo tatou faasinomaga. Ua matou 

faaaloalo faapitoa ia i latou sa tau ma i'u ai le soifua. E matua le mafai ona totogi la matou aitalafu i 

vetereni ua le mafai ona tatou faatasi i lenei aso. Tau ia ina ia avea le manatua pea o nei toa loto tetele e 

faatupu ai lo tatou Joto tele e feagai ma faigata o aso uma. 

Matou te faailogaina faatasi ma le Afioga i le Kovana Lutena Talauega ma o ma aiga le 
tautua faaositaulaga a Vetereni ta'itasi - i latou ua tofafa i tia ma i latou o loo tautua pea, faatasi ma o 
latou aiga e a  latou le lagolago malosi ua mafai ai lenei tautua mae'ae'a i lo tatou Malo. Se'i o tatou 
manatunatu ma le faaaloalo i le tala faamauina i lea tupulaga ma lea tupulaga, ma tatou faafetai i 
fitafita uma i lo latou tuutoina o le soifua e puipui malu lo tatou malo. 

Manuia le Aso o Fitafita ma ia Faamanuia le Atua ia Amerika faapea lo tatou Teritori Faapelepeleina o 

Amerika Samoa! 

